
Gudaha Soomaaliya waxaa ku barakacay in ku dhaw 4 malyan muwaadiniin ah sababo la
xiriira musiibooyinka dabiiciga ah, kuwa amni-darrada la xirriira iyo sababo la xiriira
raadinta nolol iyo adeeg ka tayo wanaagsan midka ay heystaan. Tirada ugu badan ee
barakacayaashaas ayaa ku sugan magaalada Muqdisho iyo hareeraheeda. Sidoo kale, tiro
badan oo barakacayaasha kamid ah ayaa la sheegaa in ay kasoo jeedaan beelaha laga tirada
badan yahay, kuwaasoo dhibaatada barakaca ay u dheer tahay dhibaatooyinka bulshada ay
kala kulmaan.

Barakacayaasha kasoo jeeda beelaha laga tirada badan yahay ayaa culeysyo kala kulma
helidda adeegyada asaasiga ah oo ay bixiyaan hay’adaha gargaarka iyo hay’adaha dowladda.
Sidoo kale, dadkaasi waxa ay dhibaato kala kulmaan is-dhexgalka bulshada deegaannada ay
kusoo barakaceen, gaar ahaan Muqgdishu iyo hareeraheeda. Mid kamid ah siyaabaha
dhibaatooyinkaas loo xallin karo ayaa ah ururrada bulshada rayidka ah ee u dhagdhaqgaaqga
beelaha laga tirada badan yahay in ay cayaraan kaalinta isku xirka baahiyaha dadkaas iyo
hay’adaha gargaarka, kuwa dowladda iyo bulshada lagusoo barakacay.

Podcast-gan waxaa lagu falangeynayaa dhibaatooyinka ay kala kulmaan dadkaas
barakacayaasha ah helidda adeegyada asaasiga ah, iyo kaalinta ay ka ciyaari karaan xal-u-
helida arrimahaas ururrada bulshada rayidka ah ee u dooda beelaha laga tirada badan
yahay. Waxaa marti ku ah Yusuf Cabdi Xasan oo ah agaasimaha hay’da Livelihood Relief and
Development Organization (LRDO), oo ka mid ah haya’adaha bulshada rayidka ah ee u
dooda beelaha laga tirada badan yahay.

Podcast-gan waxaa iska kaashaday Somali Public Agenda, ReDSS (Regional Durable
Solutions Secretariat), Danwadaag Consortium iyo USAID.

Click here to listen the podcast on Apple Podcasts, Google Podcasts and Amazon
Music.

